
Zaman perubahan di 

kalangan orang-orang Rangi 

 

 

 

Populasi Tanzania: 39,400,000 

Populasi kaum Rangi: 350,000 

 

Semenjak awal 1900-an di 

kota Kondoa dan kawasan-

kawasan di sekitarnya, 

semakin ramai orang Rangi 

memeluk agama Islam. Ketika 

British menguasai Tanzania 

pada tahun 1920, kawasan 

Kondoa telah mencapai 

seramai 90% orang Muslim. 

Hanya kaum Rangi di Lembah 

Haugi yang enggan menerima 

agama Islam. Setelah 

beberapa perdebatan di antara 

ketua suku kaum tempatan, 

orang-orang Rangi di Haubi 

memeluk agama Katolik dan 

membina sebuah katedral 

yang mengagumkan. Sejak 

masa itu nisbah 90% orang 

Muslim, 10% Katholik tidak 

berubah. Walaupun telah 

terdapat gereja-gereja berinjil / 

bukan Katholik selama 

beberapa dekad di kawasan 

itu, hanya terdapat beberapa 

orang Rangi yang menjadi 

Kristian berinjil. 

 

Kehidupan di antara orang 

Rangi: Majoriti populasi orang 

Rangi hidup di perkampungan 

dan identiti mereka adalah 

berdasarkan kehidupan 

kampung. Untuk jangka masa 

yang lama, orang bukan Rangi 

dari Tanzania tidak ingin 

menetap di Kondoa dan 150 

kampung yang mengelilingi 

kota itu. Orang-orang Rangi 

selalunya tidak dikasihi dan 

tidak dipercayai kerana 

reputasi mereka yang aktif 

dengan roh-roh jahat dan ilmu 

sihir. Bahkan sehingga hari ini, 

sesetengah orang Rangi 

dibawa ke perbicaraan kerana 

pembunuhan upacara yang 

berkaitan dengan ilmu hitam. 

Walaubagaimanapun, 

sekumpulan besar orang 

Tanzania telah mula menetap 

di Kondoa, dan jumlah kereta 

dan televisyen di tempat ini 

telah meningkat dalam masa 

sepuluh tahun yang lalu ini. 

Penggunaan telefon bimbit 

melambung tinggi, perniagaan-

perniagaan mula maju, 

hospital-hospital dan sekolah-

sekolah sedang dibina. 

 

Komunikasi: Projek 

terjemahan alkitab bahasa 

Rangi dimulakan pada tahun 

1996 dan terjemahan ini 

berjalan dengan lancar. 

Usaha-usaha untuk membantu 

keluarga-keluarga miskin juga 

sedang dijalankan. Baru-baru 

ini, sesetengah orang 

tempatan yang percaya telah 

membuka sebuah sekolah 

yang baru di kota. Adalah 

diharapkan agar terdapat 

komunikasi yang baik di antara 

semua kumpulan, agar sejarah 

lama yang prejudis itu akan 

diatasi dan pembangunan 

sosial serta rohani akan 

diteruskan.  

 

 

BAHAN-BAHAN DOA: 

 Berdoalah agar 

kesatuan di antara 

orang-orang percaya 

seperti yang didoakan 

oleh Yesus di Yohanes 

17:20-26 akan menjadi 

nyata di kawasan ini. 

Orang-orang Muslim 

senantiasa mengatakan 

bahawa orang-orang 

Kristian berpecah-belah. 

 Berdoalah untuk 

keberanian, kekreatifan 

dan hikmat untuk orang-

orang Kristian Rangi 

ketika mengisytiharkan 

Mesias kepada jiran-

jiran Muslim mereka. 

 Berdoa untuk 

pembangunan ekonomi 

yang positif dan agar 

orang-orang Rangi tidak 

akan melupakan Tuhan 

ketika mencari keadaan 

ekonomi yang baik. 

